
 
 
 
 
 
 
 
 
 
 
 



2021 елның 26 март № 11 номерлы 
Татарстан Республикасы Сарман 
муниципаль районы Җəлил шəһəре 
тибындагы поселогы Башкарма 
комитеты җитəкчесе карарына  
1 нче Кушымта 

 
Татарстан Республикасы Сарман муниципаль районының  

Җəлил шəһəр тибындагы поселогы башкарма комитетына гражданнардан 
кергəн мөрəҗəгатьлəргə анализ үткəрү тəртибе. 

 
1. Əлеге Тəртип «Татарстан Республикасында гражданнар мөрəҗəгатьлəре 

турында» 2003 елның 12 маендагы 16-ТРЗ номерлы Татарстан Республикасы 
Законының 23 статьясын үтəү йөзеннəн эшлəнде һəм Татарстан Республикасы 
Сарман муниципаль районының Җəлил шəһəр тибындагы поселогы башкарма 
комитетына кергəн гражданнар мөрəҗəгатьлəрен гомумилəштерү һəм анализлау 
процедурасын билгели. 

2. Татарстан Республикасы Сарман муниципаль районының Җəлил шəһəр 
тибындагы поселогы башкарма комитетына кергəн гражданнар мөрəҗəгатьлəренə 
Анализ ясау гражданнарның мөрəҗəгатьлəрен карау буенча эшнең сыйфатын 
күтəрү, гражданнарның иҗтимагый фикерен һəм актуаль проблемаларын өйрəнү, 
шулай ук гражданнар мөрəҗəгатьлəре белəн эшлəү рəвешлəрен һəм методларын 
камиллəштерү, аларның хокукларын һəм законлы мəнфəгатьлəрен яклау сыйфатын 
күтəрү максатларында үткəрелə. 

3. Тиешле чорда гражданнардан кергəн мөрəҗəгатьлəргə Анализ 
гражданнарның барлык мөрəҗəгатьлəре, шул исəптəн язма рəвештə, Сарман 
муниципаль районының рəсми сайтында урнаштырылган Интернет - кабул итү аша 
җибəрелгəн электрон документ рəвешендə, шулай ук вəкалəтле затлар тарафыннан 
гражданнарны шəхси кабул итү барышында кабул ителгəн мөрəҗəгатьлəр буенча 
башкарыла. 

4. Кергəн мөрəҗəгатьлəргə Анализ ел саен башкарыла. 
5. Татарстан Республикасы Сарман муниципаль районы Җəлил шəһəр 

тибындагы поселогы башкарма комитеты сəркəтибе гражданнардан кергəн 
мөрəҗəгатьлəргə анализ үткəрү нəтиҗəлəре буенча хисап чорыннан соң килүче 
айның 10 числосына кадəр аналитик белешмə төзи. 

6. Аналитик белешмəдə кергəн, яңадан каралган һəм каралган язма 
мөрəҗəгатьлəрнең, электрон документ формасында мөрəҗəгатьлəрнең саны, 
гражданнарны кабул итү урыннары, көннəре һəм сəгатьлəре, шəхси кабул итүдə 
кабул ителгəн гражданнар саны, гражданнарны шəхси кабул итү һəм шəхси кабул 
итү буенча вəкалəтле затлар турында, мөрəҗəгатьлəр тематикасы турында, 
мөрəҗəгатьлəрне карау нəтиҗəлəре буенча кабул ителгəн чаралар, шул исəптəн 
кабул ителгəн норматив-хокукый һəм башка актлар (булганда) турында мəгълүмат 
булырга тиеш. 



7. Җирле үзидарə органнарына гражданнардан кергəн мөрəҗəгатьлəргə тиешле 
вакыт эчендə Анализ узган елның шул ук чорында кергəн гражданнар 
мөрəҗəгатьлəре белəн чагыштыру юлы белəн үткəрелə. 

8. Татарстан Республикасы Сарман муниципаль районының Җəлил шəһəр 
тибындагы поселогы башкарма комитеты сəркатибе ел саен аналитик белешмəнең 
Татарстан Республикасы Сарман муниципаль районының рəсми сайтында интернет 
– телекоммуникация челтəрендə sarmanovo.tatarstan.ru шəһəр тибындагы Җəлил 
поселогы муниципаль берəмлеге бүлегендə хисап чорыннан соң килүче айның 15 
числосына кадəр урнаштырылуын тəэмин итə. 
 


